
Deshmoret Efstrati, Afksenti, Oresti, Evgjeni,
Mardari

E hénég, 13 dhjetor 2021 - Shenijtori i dités.
Déshmorét Efstrati, Afksenti, Oresti, Evgjeni, Mardari. Déshmore Lucia.

JEMI NE KRESHMEN E KRISHTLINDJES
(15 néntor - 25 dhjetor)

- Déshmorét Efstrati, Afksenti, Oresti, Evgjeni, Mardari -

Né kohén e persekutimit té ashpér té Dioklecianit, mbretérimi i pérgjakshém i
terrorit u shtri né gjithé perandoriné mbi té krishterét, kudo ku ata jetonin dhe né
cfaredo rangu té ishin. Té krishterét duhet té zgjidhnin midis apostazisé (mohimit
té besimit) dhe martirizimit. Né gytetin armen té Satalés jetonte njé fisnik i shquar
gé quhej Efstrat, késhilltar i rangut dukal, gé ishte noteri kryesor perandorak i
gytetit. Deri né até kohé, e kishte mbajtur té fshehté faktin se ishte i krishteré, por
kur pa rezistencén e lavdishme té pohuesve té besimit, ai u pushtua nga déshira e
madhe pér t'u konsideruar i denjé gé té numeérohej sé bashku me martirét. Por,
megjithaté, ngurronte pér shkak té torturave, sepse kishte friké se mos nuk kishte
kurajén e mjaftueshme pér té duruar deri né fund dhe rrinte i térhequr.

Pér té gjetur se cfaré ishte vullneti i Peréndisé né lidhje me kété céshtje, ai urdhéroi
njé prej shérbétoréve té tij té merrte shiritin e ofigit té tij dhe ta vendoste mbi
altarin e kishés sé qytetit. Pastaj t'i tregonte nése ishte prifti Afksent ai gé do té
futej i pari ose jo brenda. Kur kjo gjé ndodhi, atéheré Efstrati mori guxim té madh



nga kjo shenjé duke mos pasur friké prej atyre gé jané té afté té vrasin vetém
trupin (shih Matth. 10:28). Ai ftoi miqté dhe familjen e tij, pér t'u gézuar bashké me
té né njé banket té madh, té shtruar me kété rast, gjaté té cilit u béri té ditur se
shpejt do té fitonte njé thesar qé nuk mbaronte kurré.

Ditén tjetér guvernatori Lisia po merrej me disa té burgosur té krishteré né
gjykatén gé ndodhej né gendér té qytetit. Né até cast, pér habi té guvernatorit, hyri
brenda Efstrati dhe i kérkoi té ndante té njéjtin short me té burgosurit. Megé ai
ishte térésisht serioz né ato qé thoshte, e zhveshén nga rrobat zyrtare dhe shiriti i
ofigit dhe e rrahén me kamxhik. Pastaj e varén me litaré sipér njé mangalli t& madh
té nxehur dhe e rrahén pérséri mizorisht. Duke mos menduar fare rreth dhimbjes,
sikur té& mos ishte trupi i tij gé po torturohej, ai falénderoi Lisian gé po i sillte kaq
shumé gézim dhe tha: “Tani e di se jam né kishén e Peréndisé dhe se Shpirti i
Shenjté banon tek uné”. Plagét iu mbyllén gé até naté, edhe pse xhelatét kishin
hedhur kripé dhe uthull mbi to. Evgjeni, njé bashkéqgytetar dhe punonjés i zyrés sé
tij, duke paré géndrueshmériné e martirit dhe Hirin gé e ndihmonte, shkoi me
nxitim te gjykatési dhe i kérkoi té burgosej me Efstratin dhe konfesorét e tjeré té
besimit.

Heret né meéngjes, té burgosurit i nxorén nga burgu dhe i vuné té ecnin
kémbézbathur drejt Nikopojés, pérvec Efstratit, té cilin Lisia e veshi me sandale ku
ishin mbérthyer gozhdé té mprehta, pér t'u tallur me rangun e tij shogéror. Duke
ecur mundimshém pér 2 dité me radhé, ata arritén deri né Arauraka, qyteti i lindjes
sé Efstratit. Aty u njoh nga Mardari, gé kishte dalé né dritare pér té paré té
burgosurit. Mardari u mbush me admirim pér shenjtorin qé kishte braktisur pér hir
té besimit cdo lavdi njerézore dhe tokésore. | inkurajuar nga gruaja e tij, ai vendosi
té pohonte haptazi besimin dhe t'u bashkohej shenjtoréve. Pérkujdesjen ndaj
familjes ia besoi njé miku besnik dhe iu dha lamtumirén 2 fémijéve té tij. Pas késaj
iu dorézua eskortés ushtarake, duke pohuar besimin e tij té krishteré dhe duke iu
bashkuar nxénésve té lavdishém té Krishtit.

Né Nikopojé, i pari gé doli pérpara Lisias ishte prifti Afksent. Pas njé seance te
shpejté, ai u mor dhe u cua thellé né pyll, ku edhe iu pre koka. Trupi i tij u la si
ushgim pér kafshét e egra por, sipas vullnetit té Peréndisé, disa té krishteré
shpresétaré erdhén dhe e morén. Madje u ndihmuan edhe nga njé korb gé u tregoi
vendin ku ndodhej koka.

Mé pas sollén Mardarin pérpara gjyqit, por ¢cdo pyetjeje té Lisias ai i pérgjigjej né
menyré lakonike: “Uné jam i krishteré!”. Lisia urdhéroi ushtarét t'i shponin brinjét
me thiké, ta varnin me kokén poshté dhe ta rrihnin pér vdekje me hekur té skuqur.
Para se té jepte shpirt, Mardari tha njé lutje qé pérséritet cdo dité né Kishén
Orthodhokse: “O Peréndi Zot, Até i téréfugishem; O Zot, Bir i vetémlindur, Jisu
Krisht, dhe Shpirti i Shenjté, Njé Hyjni, njé Fuqgi; méshiromé mua mékatarin dhe,



sipas gjykimeve gé Ti i di, shpétomé mua shérbétorin ténd té pavyer, se i bekuar je
né jeté té jetéve. Amin”.

Evgjenin e morén pas tij né gjykaté ku rezistenca e tij dhe pérgjigjet e vendosura
ngjallén urrejtjen e papérmbajtur té tiranit. Ai urdhéroi t'i priteshin gjuha dhe duart,
ndérsa gjymtyrét e tjera t'i thyheshin me shkopinj, késhtu gé shenjtori i Peréndisé
dha shpirt mes mundimeve té médha.

Pas késaj Lisia shkoi té shikonte ushtrimet dhe stérvitjen e trupave té tij ushtaraké.
Ai u habit shumé nga sjellja dhe pamja e miré e njé rekruti gé quhej Orest, por
ndérsa ushtari po hidhte shtizén, Lisia pa njé kryq té vogél ari né gafén e tij. Oresti
pranoi pa ngurrim pérpara Lisias se ishte nxénés i Krishtit. Ai u arrestua né vend
dhe u dérgua bashké me Efstratin pér té dalé pérpara Agrikolés, guvernatorit té
Sebastés (tani Sivas), sepse Lisia kishte friké se mos reagonte komuniteti i madh i
té krishteréve té Nikopojés.

Ata mbérritén né Sebasti pas njé ecjeje té lodhshme 5 ditore. Efstratin e sollén
pérpara guvernatorit gé donte ta fuste shenjtorin né debat. Shérbétori fisnik i
Krishtit, duke pasur njé dije té thellé, nuk pati véshtirési t'i tregonte me argumente
kotésiné dhe absurditetin e kultit pagan, si dhe até té filozofisé. Ai i dha Agrikolés
njé shpjegim té shkurtér, por mjaft te frymeézuar, se Peréndia, pér té€ na mbushur
plot me Hirin e Tij né personin e Jisu Krishtit, ka shfaqur zemérgjerési té€ madhe
ndaj gjinisé njerézore, qé nga fillimi i kohés. Agrikola, duke i kundérshtuar me
kokéfortési argumentet e Efstratit, iu kujtoi atij se u detyrohej bindje té ploté
urdhrave té perandorit dhe se refuzimi i adhurimit té idhujve té perandorisé
pérbénte njé krim kapital. Megjithaté, ai e shtyu né kohé ekzekutimin pér t'i zgjatur
atij dhimbjen dhe urdhéroi gé t'i sillnin aty Orestin dhe ta shtrinin mbi njé shtrat
hekuri té skuqur né zjarr. Djaloshi i ri né fillim e pa me tmerr torturén e béré gati,
por Efstrati e nxiti té duronte fort deri né fund dhe, pasi mori zemér, Oresti rendi
veté pérpara duke théné: “Zot, po e dorézoj shpirtin tim né dorén ténde”.

Pasi e kthyen né burg pér natén e fundit né kété boté, Efstrati u vizitua fshehtazi
nga shén Vlashi, episkopi i Sevastisé (11 Shkurt), gé i premtoi se do té plotésonte
kérkesat e tij té fundit dhe se do té sillte lipsanet e 7 shokéve té tij né Arauraka.
Pasi e kaluan natén me biseda shpirtérore dhe lutje, episkopi kreu Liturgjiné
Hyjnore. Né castin e kungimit gelia u mbush papritur me drité qiellore verbuese
dhe njé zé iu drejtua Efstratit, duke i théné: “Ti ke luftuar miré. Tani, eja té marrésh
kurorén”.

Pasi u pérkul deri né toké, shéen Efstrati iu lut me gjithé zemér Peréndisé gé t'i falte
kurajén e domosdoshme né betején finale gé do té kryente. Atéheré ai u ngrit, u
kthye me vendosméri drejt furrés qé ishte ndezur tashmé, e bekoi me dorén e tij
dhe hyri brenda saj, duke lavdéruar Peréndiné njésoj si Tre Djemté né Babiloni
(Dan. 3).



Qé nga ajo kohé e deri né ditét tona, 5 martirét e lavdishém nuk kané reshtur sé
kryeri mrekulli me ané té lipsaneve té tyre pér té fuqizuar besimtarét, ose me ané
té ikonave apo madje edhe drejtpérdrejt ata veté. P.sh. né ishullin Hios, tregohet
se, gjaté njé dimri té ashpér, kur asnjé prift nuk mundej dot té shkonte né kishén e
Pesé Martiréve, ditén e festés sé tyre, pasi ajo ndodhej larg, vetém njé klerik
shpresétar vendosi té shkonte. Nuk kishte asnjeri, megjithaté ai vendosi ta kryente
i vetém shérbesén dhe, ndérsa filloi, pa papritur 5 persona té ngjashém me
shenjtorét né ikonén e tyre. Ata géndruan te psaltiri dhe nisén té psalin té gjitha
himnet e festés me zé té qgarté. Kur erdhi koha pér té lexuar Sinaksarin e
martirizimit té tyre, Oresti e vendosi psaltirin né mesin e kishés dhe nisi té lexonte.
Kur mbérriti né pérshkrimin e castit té ngurrimit té tij, ai e ndryshoi tekstin paksa
dhe lexoi “ai vuri buzén né gaz” né vend “u frikésua”. Atéheré ndérhyri Efstrati dhe
i tha me njé ton té rrepté: “Tani lexo saktésisht até qé ndodhi atéheré!”. Oresti, i
skuqur né fytyré, lexoi pérséri “dhe ai u frikésua”. Né fund té agripnisé, shenjtorét
mbyllén librat dhe u béné té padukshém pérséri, duke u larguar njésoj si¢ kishin
ardhur né ményré té mistershme.

- Déshmore Lucia -

Gjaté persekutimit té Dioklecianit, njé vajzé e re, e quajtur Lucia, nga qyteti i
Sirakuzés né Sicili shkoi bashké me nénén e saj pér té vizituar varrin e shén
Agathisé né Katania, sepse e éma ishte e sémuré réndé nga njé sémundje e
pashérueshme gjaku. Pasi u iu lut nxehtésisht shenjtores pér shéndetin e sé émes,
Lucia dremiti pér njé cast dhe pa Agathiné gé iu shfaqg né éendérr duke i théné:
“Lucgia, motra ime, pérse mé kérkon mua até gé mund ta fitosh fare miré me ane té
besimit ténd? Néna jote u shérua. Ti sé shpejti do té jesh lavdia e Sirakuzes, sic uné
jam lavdia e Katanias”. Kur u kthyen né shtépi, Lucia ia pérkushtoi Zotit virgjériné e
saj duke marré pér kété edhe miratimin e sé émés dhe prishi fejesén me njé djalé
nga njé familje e miré. Ajo shiti pjesén e pasurisé sé saj té patundshme bashké me
gurét e cmuar, pér t'ua ndaré té varférve gjé gé e cmendi fare ish té fejuarin e saj,
i cili nuk ngurroi ta denonconte si té krishteré te Paskasios, guvernatori i Sirakuzés.
Duke u treguar e palékundur gjaté gjykimit e duke dashur té shkonte sa mé shpejt
prané Zotit, Lucia i tha guvernatorit: “Megé nuk kam mé asgjé tjetér pér té blatuar,
ofroj veten time si njé blaté té gjallé te Peréndia i Plotfugishém. Falé teje, qé na
torturon pér t'i pélgyer perandorit, ne po fitoomé njé gézim té madh e té
pérjetshém”.

Guvernatori i paméshirshém iu tha ushtaréve ta térhignin zvarré me kanxha, po
shenjtorja, porsi njé shkémb i forté, nuk Iévizi nga vendi. Atéheré ata u pérpogén ta
térheqin me litaré madje pérdorén edhe buajt qé ta léviznin, por nuk arritén té
bénin dot gjé. Guvernatori i déshpéruar e pyeti se ¢faré lloj magjish po pérdorte,
dhe Lucgia iu pérgjigj: “Nuk pérdor magji; éshté pushteti i Peréndisé gé ndodhet



brenda meje, gé po kryen kété mrekulli”. “Po té doni sillni edhe mijéra veta, por
pérséri nuk do t'ia dilni mbané té béni dicka kundér meje, nése késhtu i pélgen
Peréndisé”. Ata ndezén njé zjarr pérreth saj, por edhe ky nuk solli ndonjé démtim
pér shenjtoren. Né fund fare ia prené kokén me shpaté dhe shenjtorja e dorézoi
shpirtin te Zoti, duke parashikuar me frymén e saj té fundit pagen e Kishés dhe
fundin e perandoréve tirané Maksimian dhe Dioklecian.

Kisha Orthodhokse Autogefale e Shqipérisé

